ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԱՊՐԻԼԻ 13-Ի N 535-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
[bookmark: _Hlk100045600]Հիմք ընդունելով 2024 թվականի օգոստոսի 22-ին ՀՀ տարածքային կառավարման և ենթակառուցվածքների նախարարության կողմից Էկոնոմիկայի նախարարություն ներկայացված N ԳՍ/34/26558-2024 գրությունը՝ առաջացել է անհրաժեշտություն մշակելու սույն որոշման Նախագիծը։
Գրությամբ նշվել է, որ Հայաստանի Հանրապետության Արագածոտնի մարզի Ապարան համայնքի Եղիպատրուշ բնակավայրի «Մայլեռ» հանգստավայրի ասֆալտապատ ավտոճանապարհի կառուցման նախագծանախահաշվային փաստաթղթերը պատրաստելիս, տեղանքի ռելիեֆից ելնելով, անհրաժեշտություն է առաջացել փոփոխել ՀՀ կառավարության 2023 թվականի ապրիլի 13-ի թիվ 535-Ա որոշման 1-ին կետի 2-րդ ենթակետով հաստատված Հայաստանի Հանրապետության Արագածոտնի մարզի Ապարան համայնքի Եղիպատրուշ բնակավայրի «Մայլեռ» հանգստավայրի ասֆալտապատ ավտոճանապարհի ծրագիծը: 

2. Կարգավորման նպատակը և բնույթը
 Առաջարկվող փոփոխությունը նպատակ ունի հստակեցնել կառուցվող ավտոճանապարհի ծրագիծը։ Միաժամանակ պետք է նշել, որ առաջարկվող փոփոխությամբ սահմանվող ծրագիծը էականորեն չի տաբերվում գործող ծրագծից, ինչպես նաև կառուցվող ճանապարհը պատկանելու է համայնքին, իսկ ճանապարհի ազդեցության գոտում գտնվող հողամասերը պատկանում են պետությանը, համայնքին և ներդրող ընկերությանը։ Ներկայումս ընթանում է ներդրող ընկերության հողամասերի՝ համայնքին տրամադրելու գործընթացը։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Էկոնոմիկայի նախարարության կողմից:

4. Ակնկալվող արդյունքը 
Նախագծի ընդունմամբ նախատեսվում է ավտոճանապարհը կառուցել ըստ համապատասխան ծրագծի։ Վերջինս հնարավորություն կտա կառուցելու գործող որոշմամբ հաստատված ավտոճանապարհը։ 

5.	Այլ տեղեկություններ, եթե այդպիսիք առկա են
Սույն նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում, և լրացուցիչ ֆինանսական միջոցների անհրաժեշտություն առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում է որևէ ռազմավարական փաստաթղթից։



